
Janbattit Dirassar

Herria astekariko zuzendaria

4.000. zenbakira iristeko prest

Herria astekariaren 3000. zenbakia plazaratu da udaberria iritsiz batera. Herriak 65 urteko
ibilbidea egin du. Piarres Lafitte eta Emile Larre apez zuzendarien ondoren, Janbattit
Dirassar (Hazparne, 1937) kazetaria da Herriaren zuzendaria. Zuzendari laiko prestua.

ESKUALDUNA, AINTZINA, HERRIA...
Iparraldeko euskal agerkarien izenak
dituzu. Lehen biak, Xurien eta
Gorrien arteko lehia politikoaren
garaian sortuak. Gorriek Le Reves/
Basque astekaria kudeatzen zuten.
Xuriek, berriz, Eskualduna sortu
zuten 1887an. Haren segida da
Herria: “Herriak 1944ra arte segitu
zuen, alemanen kontrako gerla buka-
tu zen arte. Egileak alemanekin ako-
meatu baitziren gutti-aski. Gerla
ondoren, Leon Leon, Saint Pierre,
Jean Elizalde Zerbitzari apezak bildu
eta ‘ez da Euskal Herririk euskarazko
astekari gabe’ deliberatu zuten. Bazi-
ren ere laikoak: Louis Dassance, Jules
Mulier Oxuobz... Uztaritzen apeza zen
Piarres Lafitteri aldizkariaren ardura
hartzea proposatu zioten hauek guz-
tiek. Lafitte ezagutua zen alemanen
kontrakoa izateagatik. Lafittek bere-
hala esan zuen baietz, baldintza bate-
kin —apeza zenez gero lan asko
zuen—, ez zuela hortelako lana hartu-
ko, apezpikutegiaren baimenik gabe.
Harrez geroztik, anitzek uste ukan
dute Herria elizaren agerkaria dela,
baina ez da egundaino hala izan. Egia
da apez euskaltzaleak ukan dituela
kasik beti buru, duela sei urte ni
zuzendari izendatua izan arte. Baina
laikoak ere izan dira, politikari demo-
krata-giristinoak, Mixel Labeguerie
eta Jean Errecart, besteak beste.

Gerla garai zailen ondoren abiatu zen
Herria. Kuraia behar zen orduan.

Ziur! Lafittek bizpahiru hilabetez
traba handiak ukan zituen. Lehenik

argitalpen baimena lortzeko, eta bes-
talde, papera zuhur edo eskas zelako.
Paperik ezin ukanik abiatu zen Herria,
oztopo guztien gainetik.

Ordukoak bai pasadizoak!

Pentsa. 1. zenbakia 1944ko urriaren
19an atera zelarik, aleak Baionako
postara eraman zituzten banatzeko
eta hauxe erran zioten Lafitteri: “Ez
duzu egiazko baimenik, ezin dugu
bidali”. L.ehenbiziko zenbakia Baio-
nan gelditu zen. Gatazkak segitu
zuen baimena lortzeko, eta azaroaren
16an agertu zen 2. zenbakia. Biak
batera bidaliak izan ziren harpidedu-
nei, bi orrialde ziren.

Herriak 3.000. zenbakia karrikaratu du
udaberrian, baina gehiago badira.

Baiki. 1949an, bosgarren urtemuga
ospatzeko, Lafittek Herria pixka bat
handitzea erabaki zuen, sail berri
batzuk irekiz aldizkariari beste begi-
tarte bat emateko. Horren seinale gisa
edo, irudiz, erabaki zuen ere sailkape-
na 1. zenbaki berritik hasiko zela.
Erran nahi baita, 1950eko urtarrila-
ren 5ean Herria berrizendatu zuten
nolazpait. 3.000 zenbaki direla diogu,
baina Herriaren 3.295 dira.

Zein da Herriaren jitea?

Irekiak gara, baina humanismoa edo
jendetasuna atxikitzen dugu, eta eus-
kalduntasuna, hau berez doa. Emile
Larrek kendu zuen frantsesez urtetan
agertzen zen artikulu bakarra. Lafi-
ttek baimena galdatu zuelarik, ordu-
ko mandatati batek erran zion: “Aste-



Janbattit Dirassar

“Patxi Lopezengandik zerbait erdietsiko du EEPk! Ala ez?”

Euskararen Erakunde Publikoak (EEP) Eusko Jaur-
laritzaren diru laguntzak jasotzen ditu. Kezkatuak
al zarete aldaketaren aitzinean?

Kezkatuak gaude, baina ez lehen baino gehiago. Ikusi
behar da aldaketa nola itzulikatzen den, nehork ez daki
gauza handirik. Gauzano bat alta: EEP sortu zenean ni ez
nintzen batere bero erakunde berri horrek egin zezakee-
narekin, jadanik izan baitziren holakoak. Ele ederrak eta
onak, baina konkretuki gauza gutti. Alegia, gauza batzuk
ez dira batere ongi joan eremu honetan. EEP orain ari da
kanpaina batzuk lantzen laguntza gehiago ukan dezagun
eta biziki ontsa joan dira. Bestalde, guk salatzen dugu
Kontseilu Orokorraren promozio kanpainak egunkari han-

diari [Sud-Ouest] eta haren umea astekariari [La Semai-
ne] laguntzeko direla. Aspaldian galdatzen diogu laguntza
denei berdin ematea: Euskal Irratiei, euskarazko agerka-
riei... EEPren sostengua dugu orain galdatzeko, indar
gehiago. Zer emaitzak lortuko ditugun ez dakigu, baina
itxaropena badugu, EEPk nahikaria baitu gu laguntzeko.

Patxi Lopez lehendakari baldin bada, alta.

Entzuna dut Patxi Lopez biziki adiskidea dela Frantxoa
Maitiarekin [PSko kidea]. Maitia EEPko kidea da. Beraz
Maitiak euskara maite badu, eta berak hala dio, eta nik
hala pentsatzen dut, Patxi Lopezengandik zerbait erdie-
tsiko du EEPk! Ala ez? Esperantza atxiki behar dugu.

kari euskaldunik ez duzu ateratzen
ahal, ez osoki euskaraz ari denik, arti-
kulu bat bederen behar duzu frantse-
sez eman. Legez horrela da”. Lafittek
sinetsi zion. Emile Larrek arrazoi
0so0z erabaki zuen hura kentzea.

Herriak bere idatz moldea atxiki du.
Bai, saiatu gara beti ere idatz moldea
begiratzen. Herrietako berriemaileek
beren euskalkia erabili dezatela nahi
dugu. Gero, aditzaren aldetik eta bes-
tetik, euskara batua sartu dugu, baina
hor badugu arazo bat, ez bakarrik
Herrian. Batzuek nahi dute lasterka
joan, eta beste batzuek berriz poliki.
Guk erdibide bat kausitu dugu edo
entseatzen gara bederen. Guk eta
irratilari batzuek hainbat hitz berri
sartu dugu eguneroko bizitzan, eta
denek egokiak kausitzen dituzte.
Adibidez, Kirolak lehen Sporra erra-
ten zen hemen. Denen ulergarri izan
dadin euskara erabiltzen ari gara.

Geroa nola ikusten duzu, berriz?

Garbiki erran behar da: gazteak ez
dira irakutle handiak. Berrikitan ira-
kurri dut, EAEn egindako buru
iketketa batean, belaunaldi gazte bat
telebistari emana bizi izan zela.
Orain aldiz, 15-20 arteko gazteek,
Hegoaldean, eta hemen ere, telebis-
tarentzat ez dute esker handirik.

5 “
J;*;)

Internet eta teknologia berriak
maite dituzte, eta guk horiek ere
lotu behar ditugu emeki-emeki,
gazteak nahi baditugu bildu. Hale-
re, paperezko prentsak toki bat
atxiki behar du gure ustez. Izan ere,
adin batean aldatzen gara. Nik eza-
gutzen ditut 40 urteko batzuk,
duela 10-15 urte ez zutela Herriaten
berriekiko batere eskertik, eta orain
berriz heldu dira gurera. Hertietako
erroak sentitzen dituzte, herriaren
erroak sentitzea ona da. 2.500 hat-
pide dugu. Urtetik urtera murtizte-
fio bat bada, baina badaude ere ira-
kurle berriak.

Mentura baduzue, beraz.

Mentura eta itxaropena! Urrats bat
egin dugu, ez bakarrik gaztearenga-
na joateko, orokorki jende guztia-
rengana. Brrate baterako, jendeak
maite ditu irudiak. Baina ez orain
bakarrik, lehen ere bai. Baina ez
zuten ukaten ahal. Gure amatxi
batzuek erraten zuten: “Liburu
hortretan badirea sainduak?”. Bada-
kizu zettaz ari ziren? Liburuan
marrazkiak edo irudiak galdatzen
zituzten. Sainduen irudiak nahi
zituzten haiek ere, ez baitzituzten
aski ikusten. Eta orain ere irudia
nahi du jendeak, eta kolorea eta
arintasuna. Duela bost urte,

2004an, Herridk 100 urte bete zuela-
rik kolorea bi orrialdetan ezartzea
erabaki genuen: lehenean eta zortzi-
garrenean. 3.000 zenbakia atera
dugularik gehigarri berezia, hor ere
kolorea sartu da. Herria handitu nahi
dugu zortzi orrialdetik hamabietara
lehenbiziko urrats batean. Astero ez
badugu egiten ahal, bi astetarik
behin. Eta sail berri batzuk irekitzea
nahi genuke, gazteek maite dituzten
gaiak eskaintzeko. Baina horretara-
ko harpidedun gehiago behar dugu.
Eta preseski, “harpidedun gehiago
izateko hori egin behar duzue” erra-
ten digute.

65 urte bete ditu Herriak. Janbattit
Dirassarren ekarria ere agerikoa da.
Nihautek ez dut erran behar zer eka-
rti dudan. Hemezortzi urtetatik atxi-
kia izan naiz Herriari, eta nahi nuke
segitu zenbait denboraz, osagarria
baldin badut bederen. Ez naiz baka-
rra. Hemen dira ere Pello Jojajuria
erredakzioburua eta Marixan Bre-
ment idazkaria, baita 40 berriketariz
osaturiko sarea ere. Jean Haritselha-
rrek Herria 4.000ra iritsiko dela dio.
Gu ez gara hemen izanen, baina
Herria bai. Horti da gure ametsa. B
www.argla.com/multlmedla
helbidean, gai honi buruzko bideoa.
Babeslea: Bergarako Euskara Zerbitzua

Elebidunak gehiago, hitz
egiten dutenak ez

EUSKO JAURLARITZAK egin duen IV.
Mapa Soziolinguistikoak 2006ko biz-
tanleria datuak hartu ditu kontuan.
1981ean (I. Mapa orduko datuekin egin
zen) baino 325.000 elebidun gehiago
ziren 2006an. Beraz, 25 urtean elebidu-
nen kopurua %15 hazi da. Beste era
batera esanda, 2006an EAEn 755.640
biztanlek zekiten euskaraz. Nafarroa,
Lapurdi, Nafarroa Beherea eta Zube-
roa gehituz gero elebidunak 873.000
dira. Gazteak dira batik bat euskara
ikasi dutenen multzora gehitu direnak.
1981ean 15 urtez azpiko %20ak zekien
euskara eta 2006an %75ak.
Euskararen ezagutzaz honaino. Eta
erabilera? Esparru publikoan ari da
tokia irabazten, baina etxean euskara

Honelako albisteak egunero irakurtzeko, jaso hari(@ DOAN e-postaz:
www.atgia.com/harpidetza_haria.php

TALAITAN

ONINTZA IRURETA

erabiltzen dutenen kopurua ez da hazi
azken 15 urteotan. Baztarrika HPSko
sailburuordeak ondokoa esan zuen
irratian I'V. Maparen harira: gero eta
gehiagok ikasten du euskara, gero eta
gehiago darabilgu esparru publikoan,
baina etxeko sofan gaztelaniaz ari gara.
EAEko herritarren %78,5ak gaztelania
darabil nagusiki etxean eta %13ak eus-
kara, .

Hiztegi eroa Twitterren

MARKOS GIMENOK jarri du abian.
Honelako hitz jokoak ageri dira: “Her-
doia”; Oxidoaren neurri justua; “Este-
katu”: Euskanolez, katu hau; “Gerti-
koa”: Garzonek ogaindik itxi ez duen
tabegna. Parte hartu nahi izanez gero:
http://search.twitter.com/search?q=
%23hitzokei

Laneko segurtasun eta osasuna

Apirilaren 28an, mundu osoan ospatu da Laneko Segurtasun eta Osasuna-
ren Nazioarteko Eguna. Lanaren Nazioarteko Erakundearen arabera 5.500
langile hiltzen dira egunean lan istripuengatik eta beste milioi batek lan istri-
puren bat jasaten du. Hau da, hamabost segundoko langile bat hiltzen da
eta beste 160k istripua izaten dute edo gaixo jartzen dira. Egun honek balio
izan du gogoratzeko lan istripuen gaitza lantokietan. Modu berean, balio
izan du salatzeko Patronalaren eta administrazio publikoen ardura, judiziala
barne, profesional eta langile horien heriotza eta gaixotasunetan. Sindika-
tuek eta langileek berek ere onartu beharko lukete beren erantzukizuna, ez
dituztelako betetzen edo betearazten laneko segurtasun arauak.

Euskal Herrian 112 langilek galdu zuten bizia 2008an eta aurten, jadanik,
21 hil dira. Nazioarteko Egun hau, aldiz, amianto hiltzailearen arazoak bete
zuen, azken urteetan euskal langileen bizitza ugari eraman baititu. Horrela,
CAFen langileek bi orduz gelditu zuten beren lana, ofizialki amiantoak hil
dituen 45 langileen alde bildu ziren eta eskultura bat jaso zuten haien oroi-
menez. Amiantoaren eragina jasan dutenak askoz gehiago izan daitezke,
langileak pixkanaka hiltzen dituen materiala baita. Sindikatuen tinkotasuna-
ri eta familiei esker, kutsatutakoak agerian jartzen ari dira enpresetan. Lan-
gile eta sindikatu guztien xedea izan behar luke behin-behinekotasunaren,
prekarietatearen eta gaitz profesionalen kontra, bai eta osasunaren eta lan
segurtasunaren alde borrokatzea. Laneko segurtasun eta osasuna ziurta-
tzea Patronalaren eta administrazio publikoen —judiziala barne— betebeharra
izan behar luke.

Junsn Maari Avvegi

Ifaki Petxarromanek Berrian esa-
nak: ““Ez inposatzeko politikaren
ardatzak’ argitzen hasi dira PSE-
EE eta PP: Arabako Euskara
Plana aldatuko dute kontratu
publikoetan hizkuntz eskakizunik
ez egiteko. ‘Buskara inposatzen
bada, gaztelania baztertu egiten
da’ esan du PPko biltzarkide

Javier Morazak. Non eta Araban!

Eta, Espainiako Hezkuntza minis-
tro Angel Gabilondok bat egin du
tesiarekin®.

Luis Maria Martinez Garatek
Diario de Noticiasen esanak:
Martinezek Terry Davis Europako
Kontseiluko idazkari nagusiak
Noticias de Gipuzkoan esandako
hitzak hartu ditu hizpide. Hala
esan zuen Davisek: “Bateren
batek jendeari hizkuntza inposatu
behar badio, erakargarri egin
beharko luke, jende horrek hiz-
kuntza ikasteko gogoa izan dezan.
Ikastera derrigortzen baduzu zure
ahulezia ari zara erakusten™.

Martinezen hausnarra: “Agian
Davis hizkuntza ez garrantzitsues;

baino ez da ari eta segurutzat jo du

garrantzitsuek ez dutela euren inpo-

sizioa justifikatu beharrik. Nebrijak
esango lukeen moduan, naturala
eta inperioaren lagun delako.
Lehenengoek, erlikia etnologikoak-
edo, hiztun hipotetikoak seduzitu
(Josu Jon dixit) beharko lituzkete”.

Josep Maria Artigal, atzerriko hiz-
kuntzen irakasketan adituak
Berrian esanak: “Hizkuntzak ez
dira lehenbizi ikasten geroago era-
biltzeko, erabiliz ikasten dira.
Helburua katalanez hitz egitea
bazen lehenbiziko momentutik
hitz egitea ahalbidetzen zuten
leku, une eta moduak asmatu
behar nituen. 1982. urtean hau ez
zen erraz planteatu ahal genuen
hipotesia”.

Bultza daiteke ondo greba zatiketatik?

HEGO EUSKAL HERRIAN [EIE oA
%10,4ra iritsi da jada, eta larriena
da zenbakiek gorantz jarraitzen
dutela, izugarri azkar gainera -urte-
betean bikoiztu egin da-. Espainiako
datuak are okerragoak dira: popula-
zio aktiboaren %17,3an dago langa-
bezia; eta joan den astean Espainian
langabetu kopuruak 4 milioi pertso-
na gainditu izanak alarma gorria
piztu zuen komunikabideetan. Euro-
pan ere goraka doa langabetu kopu-
rua, eta krisiaren datu ekonomiko
orokorrak Euskal Herrian baino oke-
rragoak izan badaitezke ere, lanik
gabekoen zenbakiak apalagoak dira:
Alemanian %8,5, Frantzian %7,8 eta
Erresuma Batuan %6, 7.

Maiatzaren 21eko greba deialdiak
lanpostuen defentsa hartu du ardatz,
eta Maiatzaren Lehenean ere aldarri-
kapen bera jorratuko da, greba oroko-
rrerako txanpa eginez. Grebaren aur-
kako zein kontrakoak ari dira jada
kanpainan eta kontrakoen artean pau-
satutako argudio nagusiena da ezer
ez duela konponduko eta 22an berdin
egongo garela.

Greba deialdia egin duen gehien-
go sindikalaren erronka ez da txan-
txetakoa, krisiak haizea alde jartzen
du, baina ikuspegi ekonomikotik

eroso eta oparotasunean bizitzera
ohitu den gizartea mugiaraztea ez da
ahuntzaren gauerdiko eztula. Ozto-
poen zerrendan, euskal gizartean
erosotasunari sindikalgintzaren
banaketa gehitu behar zaio. Ausart
jokatu du gehiengo sindikal abertza-
leak, baina populazioaren zati batek
seguruenik abertzaleen greba gisa
ere sumatuko du greba hau, eta
horri instituzio eta hedabide nagu-
sietatik egingo zaion kontrakanpai-
na gehituz, grebaren aldekoek fin
eta azkar jokatu beharko dute arra-
kastatsua izan dadin.

Ekimena, bestalde, ez da zerbait
isolatua, mundu osoan gertatzen ari
dira mobilizazio ugari eta egunotan
Europan ere bai. Frantzian jadanik bi
greba orokor egin dira aurten, Maia-
tzaren Lehenean manifestazio bate-
ratuak egingo dira lurralde osoan
eta ondorengorako ezkerreko alderdi
batzuk greba orokorra ari dira propo-
satzen. Maiatzaren, 14, 15 eta 16an,
halaber, Europa osoan egingo dira
manifestazioak krisiaren ondorioen
aurkako protestei ikuspegi batera-
tua emateko.

AR QONe S Ndeialdira itzuliz,

badira kezkagarriak diren aurreka-

riak, maiatzaren 1ean Euskal Herriko
kaleetan ikusiko den moduan.

Gehiengo sindikalak greba orokorre-

rako txanpa gisa aurkeztu du aurten-
go langileen eguna, eta horrek logi-
ka osoa du. Logikarik ez duena,
ordea, lan eta prestaketa hori bana-
keta girotik egitea da eta sindikatu
bakoitzak bere ekitaldiak antolatzea
bateratasun giroari muzin eginez.

ELA eta LAB dira gehiengo sindi-
kal horren motorra. 90eko hamarka-
daren bigarren erdian erakutsitako
ekintza bateratasunaren ondoren,
mende berriko ia lehen hamarkada
osoan, zatiketa eta inkomunikazioa
izan dira haien harremanen ezauga-
rri nagusiak. Tradizio, historia eta
izaera desberdinetik datozen sindi-
katuak dira, bakoitzak baditu urrun-
tzearen bere azalpen eta arrazoiak,
jakina, eta bakoitzak bere etorkizu-
na jorratzen jarraitu behar du gai-
nera. Eta lehiarik ere ez da falta. Bi
sindikatuen jarduera bateratuak,
halaber, eremu sindikala bera
nabarmen gainditzen du eta fun-
tsezkoa da edozelako mugimendu
soberanista berrirentzat. Horrega-
tik du kutsu etsigarria, beste behin
ere, aurtengo Maiatzaren 1eko
banaketa irudiak.

| |
euskaraz

100. urteurrenean
Lairio!, euskal burraldea  enda-su KiskalRorrean
gerniz estutzen doRgna: ©  -burdifia mutur goni bi-
biur; otoi, ene odola alRar erantsi azink,
aize-bafada bizkor, Eta bebil, gerora,
- gure emaren loa ene amasaren galda BFA
esnarazi nai neukek, ara ta ona, aspertu bank, DFB
_ zar ta gazte;ume, guraso  ildakg asabak be piztu naiez. d

PELLO ZUBIRIA

www.oaktowncrack.com gunetik hartu
dugun irudian, emakume gaztea crack
erretzen ari da. Crack-a da giza talde
baztertuen droga arketipikoa: beste asko
bhaino merkeagoa, “igoaldia” oso azkar
eragiten duena, “jaitsialdia” bezala,
mendekotasun handiaren sortzaile eta
kriminalitateari oso lotua. Irabazi gutxiko
pertsonen artean dagoenez zabalduena,
bergizarteratzeko biderik gutxien droga
horrek uzten duela uste dute askok, baina
egia da droga horren kontsumitzaileak
nekez iristen direla osasun sistemaren
programa berezietara. Nork daki orain,
krisi ekonomiko sakonean murgilduta
estatuak diru beharrean daudenean, ez
ote zaien agintariei bururatuko narkotikoak
legeztatzea: zerga gehiago biltzeko eta
estatuen zamak arintzeko.

7
e

Droga legeztatu
dirua aurrezteko eta
espetxeak husteko

Askorentzako begi bistakoa zena -drogaren kalte handienak
lotuta daudela legez kanpoko egotearekin- orain azterketa
ekonomiko zehatzez frogatu du Londresko Transform Drug
Policy Foundation erakundeak: lasaitasunean eta dirutan

irabazi egingo luke gizarteak drogak legeztatuz gero.

v
R

2009AN LONDRESKO GOBERNUAK
honela tenkatu zuen drogen legez-
tatzeati buruzko eztabaida: “Legez-
tatzeak/arautzeak lekarzkeen onu-
ren aldean -—zerga gehiago,
drogaren kalitate kontrola eta justi-
zla sistemari lana asko arintzea—
handiak lirateke horren kostoak, eta
horregatik Gobernuak ez du horre-
lakorik sustatuko ez etxean eta ez
nazioartean”. Alegia, mesede baino
kalte gehiago ekarriko lukeela
legeztatzeak. Baina inon ez zuen
erakusten hori hobea zenik alterna-
tiba baino.

Transform Drug Policy Founda-
tion —Drogen inguruko Politika
Aldatzearen aldeko Fundazioa,
TDPF ingelesezko sigletan— izan da
Erresuma Batuko Gobernuaren
argudioa azpikoz gain ipini duena,
lehenbiziko alternatiba, legeztatzea,
ekonomia aldetik zehatz landuta.

TDPFek sei urte daramatza dro-
gak legeztatu behar direla aldarrika-
tzen, gizarteari berehalako onurak
ekarriko lizkiokeelakoan: baztertuta-
ko jendeen giza eskubideak eta duin-
tasuna berrezartzea, krimenaren eta
prostituzioaren sustatzaile nagusia
desegitea, presondegietan urritzea
bortizkeriaz jokatu ez duten atxilo-
tuen kopurua, eta drogaren kontrako
gerra amaitzea gizartearentzako
dirutan errentagarri izatea, “bakea-
ren mozkina”.

Debekuan oinarritutako borrokak
porrot egin duela aldarrikatzen du
TDPFk, aditu askoten iritziekin bat
eginez. Milaka milioi xahutzen dira
urtero drogaren kontrako gudu
famatuan, eta urtero uzten du age-
rian Londresko Gobernuak —gaine-
rakoek bezala— porrota biltzen duela.
Gero eta droga gehiago dago kalee-
tan, osasun arazoak ugaltzen dituzte,
kriminalitatea bezala, ondotioz justi-
zia sistema kolapsatu arazi egin dute.
Aldi berean, sekula baino gehiago
aberasten dira drogen salmentan ari
diren kriminalak. Ororen buru,
mundu mailan gatazka gogorrak
sutzen ditu droga ez-legalak, Mexi-
kon, Kolonbian, Afganistanen eta
beste hainbatetan.

Ondorio sail guzti hori zifretan
mamitzen saiatu dira TDPFekoak eta
ekoiztu duten agiriak —Interneten
dago irakurgai pdf formatuan—
burtrunba puska bat eragin du pren-
tsa ingelesak berrikitan haizatu due-
nean. Orain arte inork egin gabea
lottu dute TDPFkoek: dirutan kuan-
tifikatu dituzte legeztatzeak lekarz-
keen onurak. Gobernuak eta hertita-
rrek aurreztuko lituzketen sosak
alderatu dituzte debekuak dakartzan
kostoekin.

Ingalaterran drogak A, B eta C
ataletan daude sailkatuta. A fun-
tsean kokaina eta heroina dira, B
anfetaminaren gisakoak eta C kala-

mua edo marihuana. Londresko
Gobernuak ez du eskaini B eta
C-koengatik gizarteak nozitzen
dituen kostoen daturik, baina A
klasekoek eragindako kriminalita-
tea Erresuma Batuari urtean
15.000 milioi libraz goiti (17.000
milioi euro) kostatzen zaiola kalku-
latu du.

TDPFekoek datuak garbitu eta
osatu ondoren kalkulatu dute
2003/4an drogek orotara 16.800
milioi librako gastua eragin ziotela
gizarteari. Dirutza horren %90a, ia
14.000 libra, kriminalitatearen
ingurukoei dagozkie: funtsean,
polizia, epaitegiak eta presonde-
giak. Gainerako diruak gastatzen
dira osasun eta gizarte programe-
tan, drogengatiko heriotzeen gas-
tuetan, eta orohar drogaren kotra-
ko estrategiak sustatzen.

Okerrenean ere, %25 merkeago
Drogen legeztatzeak sortuko lukeen
koska ekonomikoa zenbatzeko,
TDPFek lau hipotesi landu ditu
legeztatzearen ondoren drogen era-
bilerari dagokionez: a) kontsumoa
erdira jaisten da; b) oraingo zifretan
jarraitzen du; ¢) %50 handitzen da;
eta d), ezkorrena, gaurkoaren bi
halako kontsumituko da.

Inork ez daki, proba egin artean,
legeztatu ondoren zer gertatuko
litzatekeen kontsumoarekin, ez eta



aldaketak denboratrekin zein bilaka-
bide izango lukeen ere. Baina
TDPFk demostratu du hipotesirik
txarrenean ere, kontsumoa %100
handituko balitz, gizarteari merkea-
go aterako litzaiokeela politika hori
gaurko debekua baino.

Lehen hipotesian, kontsumoa
erdira jaistean, sekulako diru pila
aurreztuko litzateke, 16.800 milioi
liberak 3.200 milioien azpitik gera-
tuz. Kontsumoa gaur bezala man-
tenduz kostea 6.000 milioi ingu-
ruan kokatuko litzateke eta %50
handituz kontsumoa, 8.700 milioi-
tan. Hipotesirik txarrenean, gaurko
kontsumoa bikoiztuko balitz,
11.500 milioi lirateke gastuak: 4.700
milioi libra aurreztuko lituzke gizar-
teak, %25.

Hipotesi guztietan hobekuntzarik
nabarmenena kriminalitatean datza.
Drogak klandestinitatean eta garesti
erosi behar dituzten askok jotzen du
iruzurretara, lapurretara, kaleko asal-
toetara, horrek biktimei bezala justizia
sistema osoari dakarzkien ondorioe-
kin. Drogak legeztatuz kriminalitatea
aldatuko litzateke goitik behera.

Drogen merketzea sekulakoa
litzateke. Gaur Londresko kalean
51.619 libra pagatzen den kokaina
kiloa Ingalaterran sartzean 30.600
libra ordaintzen da, Karibeko trata-
larien artean 7.800 eta nekazariaren
etxe atarian 325. Kilo bat heroinak
Londresko karriketan 75.750 balio
du, Ingalaterran sartzean 20.500,
Ekialde Hurbileko dealerren artean
8.150 eta laborarien herrixkan 450.

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

Hernani, 23 - 20004 Donostia - T. 943 420 624 - zinkunegi@euskalnet.net

Garantia.

c TERMOMETRORA

Datuok erakusten dute zer nola-
ko koste proportziorik gabeak era-
giten dituen drogaren inguruko
kriminalitateak. Narkotikoen sale-
rosketa arautzean, beste edozein
gairen komertzioak sortzen dituen
zergak pagatuko lituzkete narkoti-
koek. Aldiz, drogen kontsumoak
eragiten dituen istripu eta osasun
kalteak artatzen segi behatko luke
gizarteak... arras legezkoak diren
tabakoaren eta alkoholaren zaleek
eragindako kalteekin egin beste
erremediorik ez dagoen moduan.

Kriminalitatea kontsumitzaileen
arteko sail jakin batzuetan dago
kontzentratuta, jende eta auzune txi-
roenetan, begi bistako arrazoienga-
tik. Legeztatzearekin marjinalitatean
murgildutako auzo eta herrietan
hobekuntza nabarmenak ikusiko
litzateke. Arautzearekin batera letor-
ke osasun arloko hobekuntza ere,
orratzak elkarrekin partekatzeak
dakarzkien gaixotasunei eta kontro-
lik gabe adulteratutako jeneroen
kontsumoati lotutakoak.

TDPFen ikerketari erantzuna ema-
tea ez da erraza, ez behintzat demos-
tratzea politika hobea dela orain arte-
ko drogen kontrako gudu famatua.
Baina nekez egingo dute aurrera
legeztatzeko proposamencek, kalamua
zigorgabetzeko ahaleginak zenbat
oztopo aurkitzen duen ikusirik. Ez
balitz hain nabarmena gizartean iner-
tziak zer nolako indarra duen, pentsa
liteke drogen trafikoa kontrolatzen
dutenek sustatzen dutela debekua. l

www.argia.com/nethurbil.php
helbidean, gai honi buruzko informazio
gehiago eta Interneteko loturak.

Word's world

risiak bazterrak larrutzen ditu. Ez du
alabaina mundua kudeatzen dutenen
multzoa ukitzen, egunero bizitzen
dugun ekonomia erreala baino. Lon-
dresen hogei estatu puxanteenak dirua
beraien alde metatzeko bildu zirela oroi-
tzen gara eta denak pozik agertu zitzaizki-
gun, haur kapriziotsuarena egiten zuen
Nicolas Sarkozy barne. Oro har, Londre-
sen eta Estrasburgon asteburu berdineko
NATOren bilkuran ez zen politika askorik
aipatu, Michelle Obama eta Carla Bruni-
ren arropak zein ibilmoldeak aldiz bai,
kazetariei funtsezko arazoetaz aritzea
subliminalki debekatua bailitzaien.

Betlineko hormaten erorketaren ondo-
tik diskurtso neoliberalak jende harrema-
nen zulotxoak oro emokatu zituen, amo-
dioa bera kutsatzeraino. Guztiak nagusi
txikiak bagina bezala mintzo ginen larde-
riatzekoak ziren gure auzoetaz, lankidee-
taz, maitaleetaz. Plan sozialak eta desleku-
tzeak sentimenduen alorrean erabiltzen
genituen haize parpailen antzera eta ustez-
ko irabazleak ginen, ideiaz ezkerrekoak
suertatu arren. Egitura ekonomiko baku-
naren araberako pentsamendu bakuna
hedatu zen eta gorroto olde komunean
laidozta genitzakeen terrorismoa, femi-
nismoa, ekologia edo marxismoa, ahoan
bilorik gabe eta zilegitasun ideologiko
osoz. Krisiaren garatzearekin diskurtso
ments gabiltzala konturatzen gara.
Dagoeneko buklean entzuten dugu
Kraftwerk taldearen radioactivity albuma
sosegatuko gaituela esperoan.

Gaztigu mehatxuengatik, langileek
oinetan xinaurriak kilikari nabaritzen
dituztela, buruzagiak bahitzen dituzte-
nean, karrika izkinetan eske zinpurtzen
direnean, herritarren morala maldan behe-
ra doanean kontsumitzea ahulduz, kideen
solasa auhen elkor eta luzea delarik, ohar-
tzen gara boteretsuen mintzaldiek jada kri-
siaren larritasuna eufemizatzen eta parabo-
la ebanjelikoak baliatzen dituztela bake
sozialaren mantentzeko, bake soziala baita
lur honen parte aberatsenetan, dirua sake-
laratzen jarraitzeko baldintza bakarra.
Apokalipsia iragarria zutela dioten zenbait
aditzen ditugu, baina gehienek, FMIko
arduradunak kasu, sei hilabeteren epean

zepotik sano jalgiko garela segurtatzen
digute geroaz jakintsu bailiran.

Mass mediek zabaltzen duten mezuak
kezkatzekoa badu: krisia ez omen da bene-
takoa. Subjektiboa da. Sustrai zientifiko
izpirik ez duen psikosia orokor bat izan
daitekeela frogatzen digute psikologoz
inguraturik pantailaratzen diren ministro
eta berezilatiek. Ez dute dramatizatu nahi
eta lantegi bat hersten denean défaillance
hitza ahoskatzen dute fallite edo banguerou-
te eleen ordez. Prekarietatea eta xomajea-
ren espektroa haragitzen doakienen kasko
zokoetan zalantza txertatzea lortzen dute,
nolabait eroak direlako irudipena, arrazoi-
rik ez duen beldur zozoak daramatzala
hots. Krisiaren zama jasaten dutenek
gogoetaren hutsalaz hobendun sentitu
behar dute, barrikadak altxa eta suteak pitz
ez ditzaten egoera horren zinezko errudu-
nen atarietan.

Marie France Hirigoyen eta Christophe
Dejours azterleek duela hamarkada bat
finkata harcellement moral edo zitika morala-

Ez dute dramatizatu nahi eta lan’cegi bat hersten denean Jéfai//ance

hitza ahoskatzen dute ][ai//ite edo Aanqueroute eleen ordez.

Prekarietatea eta Xomajearen espeletroa haragitzen doakienen kasko

zokoetan zalantza txertatzea lortzen clute, nolabait eroak direlako

irudipena, arrazoirik ez duen beldur zozoak daramatzala hots

ren ezaugarriek kolektiboki ere operatzen
dute, ez soilik lantegien eta sukaldeen inti-
mitatean. Jendailaren suntsiketa masiboa-
ren helburuetarik bat norberak desiratu ez
duen errealitate eman batekiko duda eta
kulpabilitatea haztean datza. Politikariek,
kazetariak meneko dauzkatela, komunika-
zio baliabide indartsuak jarriak dituzte
horretarako eta Baionako xingar feriako
euskaldun andere delizios batek balizko
erosleak moltsa uzkur duela erran dezake
erdi kexu, krisiaren eragina ukatuz. Ml

Atxaspi
Hotela

Asteburu pasa
bi lagunentzat

Bittiria kalea, 24
Lesaka, NAFARROA

www.atxaspi.com O

Burdinaren
Museoa

3 harpidedunentzat
bina sarrera

Mirandaola parkea - Telleriarte auzoa, z/g
Legazpi GIPUZKOA

www.lenbur.com O

Kirolaz
badakit

2 mahai jolas opari

www.argia.com/denda

3

Astelehenetik ostiralera

09:00-13:00

Aiko -maiko

3 kamiseta

Karmelo Labaka, 4
Hernani, GIPUZKOA

www.aiko-maiko.com :

Gaztelueko
hotsak

Jose Luis Pardo &
The Mojo Workers

5 CD opari

Soraluze GIPUZKOA

www.hotsak.com O

AURREKO ASTEKO IRABAZLEAK

* Joxe Mari Mujika Arrieta (Arrasate)

* Unai Bergaretxe Leibar (Arrasate)
* Haitz Karakuel Otsoa Axpurukoa
(Gernika-lumo)

« Felipe Alkorta Andonegi (Donostia)
« Jesus Gonzalez Esteban (Oiartzun)

« Jaione Goienola Guarrotxena (Galdakao)
« Joxe Mari Iharburu Arotzena (Donostia)

e Josu Belar Unamuno (Arrasate)
« Jose Antonio Elorza Aranberri (Zarautz)
« Elena Garaikoetxea (Soraluze)

« Jose Luis Hormaetxea Alboniga (Bermeo)
« Begoiia Munduate Aierdi (Ataun)

15:00-18:00 " arGia



'8 x 4 Gordailua
Aukera bikaina zure aurrezkientzat.

Gure 8x4 Gordailu berriarekin, oso errentagarritasun erakargarria
eskuratzeko aukera duzu, zure kapitala arriskatu gabe.

zer nahi duzu bihar?

